
TVET 2.0 hala tuju baharu transformasi ekosistem
TVET negara - Ahmad Zahid

MELAKA – Pembangunan
Pendidikan dan Latihan Teknikal
dan Vokasional (TVET) 2.0 bagi
tempoh 2026 hingga 2035
diperkenalkan sebagai hala tuju
baharu untuk memperkukuh
transformasi ekosistem TVET
negara melalui pembaharuan
dasar dan peningkatan akses
latihan. Timbalan Perdana Menteri,
Datuk Seri Ahmad Zahid Hamidi,
berkata dapatan daripada siri libat
urus bersama pihak 

berkepentingan kini sedang dimurnikan bagi memastikan dasar yang
dirangka lebih responsif terhadap keperluan semasa industri.

Oleh  BERNAMA-Oktober 27, 2026 @ 15:00 Pm

Mengulas lanjut, beliau memaklumkan pelbagai inisiatif strategik turut
dirangka, termasuklah cadangan pembangunan Indeks Kompetensi
Nasional (NCI) oleh Kementerian Pendidikan Tinggi (KPT) serta peluasan
Fasa 3 Program Latihan Khidmat Negara (PLKN) 3.0 di institusi TVET
bermula 2027. Langkah komprehensif ini diyakini mampu melahirkan
tenaga kerja tempatan yang bukan sahaja berkemahiran tinggi dan
berdaya saing, malah mempunyai disiplin serta jati diri yang teguh.

Ahmad Zahid berkata kerajaan terus memberi
keutamaan kepada usaha memperkukuh ekosistem
TVET negara melalui pembaharuan dasar,
pembangunan kompetensi tenaga kerja serta peluasan
akses latihan kemahiran. - Gambar fail/Bernama

